ՏԵՂԵԿԱՆՔ

«Ֆրանսիայի Հանրապետության կառավարության և 
Հայաստանի Հանրապետության կառավարության միջև
 միգրացիոն ոլորտում  համագործակցության վերաբերյալ համաձայնագրի» կնքման նպատակահարմարության վերաբերյալ
«Ֆրանսիայի Հանրապետության կառավարության և Հայաստանի Հանրապետության կառավարության միջև միգրացիոն ոլորտում համագործակցության վերաբերյալ համաձայնագրի» կնքումը  նպատակահարմար  է  հետևյալ պատճառներով.

· Համաձայնագրի  հիմնական նպատակն  է  իրավական հիմք  ապահովել  2011 թվականի հոկտեմբերի 27-ին ստորագրված «Հայաստանի Հանրապե​տության և Եվրոպական միության միջև շարժու​նակության շուրջ գործընկերության վերա​բերյալ» համատեղ հռչակագրով ամրագրված  մտադրությունների  իրականացման  համար:
· Համաձայնագրի  առանցքը   զարգացման  նպատակ հետապնդող բնակչության տեղաշարժերին  օժանդակելն  է`     կանոնակարգելով   ուսանողների,  մասնագիտական փորձ ձեռք բերելու  նպատակով երիտասարդ մասնագետների փոխանակումների, և որակյալ  մասնագետների  տեղաշարժերի հետ կապված  խնդիրները:
· Համաձայնագիրը   Կողմերի համար  որպես   պարտավորություն  է   սահմանում    Կողմերի  տարածք մուտք  գործելու, այնտեղ  բնակվելու  և աշխատելու  համար  անհրաժեշտ փաստաթղթերի  տրամադրումը` հնարավոր կարճ ժամկետներում:
· Առանձին  անդրադարձ  է  կատարվում  Հայաստանում  վերաինտեգրման խնդիրներին,  ընդ  որում  խոսքը վերաբերում է    ոչ  միայն  այն հայ ուսանողներին և մասնագետներին,  ովքեր Հայաստան  են վերադառնում Ֆրանսիայում իրենց  փորձառությունը ավարտելուց   հետո, այլև  Ֆրանսիայում անօրինական գտնվող Հայաստանի այն քաղաքացիներին, ովքեր Հայաստան  կամավոր  վերադարձի մտադրություն  ունեն:
· Կողմերը պարտավորվում են  համապատասխան միջոցներ և հստակ քայլեր ձեռնարկել անօրինական ներգաղթի  դեմ պայքարելու հարացերում:
       Համաձայնագրի ստորագրումը   նոր  հնարավորություններ  կբացի   մեր այն ուսանողների, երիտասարդ մասնագետների  և  որակյալ մասնագետների  համար, ովքեր ցանկություն  ունեն  խորացնեու իրենց գիտելիքները, նոր  փորձ  և  հմտություններ ձեռք  բերելու  իրենց  մասնագիտական ասպարեզներում  Ֆրանսիայում ուսանելու  և  աշխատելու  միջոցով:  Շատ կարևոր  է,  որ  նման  ծրագրերը  միտված  են  ոչ  թե   այդ  անձանց  մշտական միգրացիային, այլ  հակառակը  պայմանը  վերադարձն  է հայրենիք:

     Ընդ որում՝ Հայաստան վերադառնալուց  հետո   մեր  միգրանտները հնարավորություն  կունենան  օգտվելու  վերաինտեգրման  ծրագրերից,  ինչը  շատ  կարևոր  է միգրացիայի  ռեցիկլյացիան կանխելու տեսանկյունից: Կարևոր  է,  որ   վերաինտեգրման   հնարավորություն  կստանան նաև մինչև  համաձայնագրի  ստորագրումը Ֆրանսիայում անօրինական կերպով գտնվող  և  Հայաստան  վերադարձող  մեր քաղաքացիները:
     Համաձայնագրի  ստորագրումը  կնպաստի  Հայաստանից  դեպի  Ֆրանսիա ուղղվող  անլեգալ  միգրացիոն  հոսքի  կանխարգելմանը  և  դրա  վերափոխմանը   օրինական շրջանառու  միգրացիոն  հոսքի: 
